    Россияса Президентӧ кандидатъяслӧн эскана йӧзӧн  чукӧртӧм материалъясӧн кутасны вӧдитчыны  Коми Республикаса Веськӧдлан котырлӧн уджын.

    Та йылысь юӧртіс Коми Республикаса Юралысь Вячеслав Гайзер Владимир Путинлӧн эскана йӧзкӧд — Ухтаса техническӧй канму университетса ректор Николай Цхадайкӧд да «Коми му» холдингса директор Надежда Быковскаякӧд паныдасьлігӧн.

    В.Гайзер аттьӧаліс эскана йӧзӧс Коми Республикаса олысьяскӧд паныдасьлӧмъяс котыртӧм дырйи ыджыд да тӧдчана  удж вӧчӧмысь. 

     «Эскана йӧзӧн нуӧдӧм уджлӧн ыдждаыс чужтӧ на дорӧ пыдди пуктӧм, татшӧм вына уджыс важӧн нин эз нуӧдсьывлы. Миян уджын коланлуныс абу сӧмын сыын, медым висьтавны коми йӧзлы сы йылысь, мый вӧчсьӧ странаын да республикаын, но и аддзыны насянь колана вочакыв. Сы ради, медым  пуктӧм нин могъяссӧ стӧчмӧдны да вежыштны. Ми и асьным унатор вӧчим, медым аддзыны йӧзкӧд колана йитӧд: ысталім открыткаяс, кутім электроннӧй йитӧдъяс, но сійӧ уджыс, кутшӧмӧс нуӧдінныд ті, отсаліс йӧзлы кывны да аддзыны уна юалӧм вылӧ вочакыв да содтӧд юӧр», - юӧртіс В.Гайзер.

      Республикаса Юралысь торйӧн тӧдчӧдіс, мый вӧлі эськӧ бур, чукӧртісны кӧ татшӧмсяма юӧрсӧ — юалӧмъяс чукӧрсӧ, олысьяссянь юалӧмъяссӧ да вӧзйӧмъяссӧ -   Президентӧ став кандидатлӧн эскана йӧз.

     «Миян мог — видлавны  да вӧчны кывкӧртӧдъяс политическӧй видзӧдласъяс да йӧзлӧн кӧсйӧмъяс тӧд вылӧ босьттӧг. Республика сӧвмӧдӧмкӧд йитчӧм  быд видзӧдлас лоӧ зэв коланаӧн»,- тӧдчӧдіс В.Гайзер.

     «Миян шӧр могӧн лоӧ сійӧ, медым йӧзыс гӧгӧрвоисны, мый тайӧ абу ӧтчыдысь нуӧдан акция, ми кутам водзӧ нуӧдны юӧрӧн вежласьӧмсӧ», - кывкӧрталіс Коми Республикаса Юралысь. 

